
Wajibkan pembelajaran jawi di sekolah - Kok Seong



KUALA LUMPUR 17 Jan. - Tulisan
jawi perlu dijadikan satu mata pe
lajaran wajib di peringkat sekolah se
bagai usaha memartabatkan kembali
khazanah kebudayaan nasional itu.

Timbalan Pengarah Institut Alam
dan Tamadun Melayu (ATMA), Uni
versiti Kebangsaan Malaysia (UKM),
Prof Dr. Teo Kok Seong berkata, ia
perlu dikuasai bukan sahaja oleh
orang Melayu malah kaum lain ke
rana tulisan terse but memiliki 1,001
keistimewaan dan kelebihan.

Menurut beliau, jika tidak dija
dikan satu mata pelajaran khusus,

tulisan jawi harus diajar atau dima
sukkan ketika pembelajaran Bahasa
Melayu dan Kesusasteraan Melayu.

"Pengajaran bahasa atau sastera
Melayu boleh dikatakan tidak leng
kap jika tidak dimasukkan kompo
nen tulisan jawi. Suatu ketika da
hulu, skrip tulisan bahasa Melayu
menggunakan jawi tetapi kini rumi
dilihat lebih menguasai;' katanya ke
tika dihubungi Utusan Malaysia di sini
hari ini.

Beliau mengulas saranan Raja Mu
da Perak, Raja Dr. Nazrin Shah Ibni
Sultan Azlan Shah agar tulisan jawi

terus dipertahankan supaya terus hi
dup dan tidak pupus kerana ia me
rupakan satu perjuangan bangsa.

Kok Seong berkata, tulisan jawi
merupakan khazanah negara yang
harus dipertahankan dan ia tidak
sepatutnya ditakuti oleh golongan
bukan Melayu.

"Apabila dikata tulisan jawi perlu
dipelajari oleh orang Cina, mereka
menentang dan anggap jawi adalah
Islam. Mereka takut akan wujudnya
usaha untuk menjadikan mereka Is·
lam dengan jawi.

"Ini semua mengarut. Sedangkan,



JaWIhanyalah tullsan yang satu ketlka
menjadi pelengkap kepada bahasa
Melayu;' tegasnya.

Pendapat beliau turut disokong
Pensyarah Kanan Jabatan Bahasa Me
layu, Fakulti Bahasa Moden dan Ko
munikasi, Universiti Putra Malaysia
(UPM), Dr. Adi Yasran Abdul Aziz.

Menurutnya, secara rasional, tu
lisan jawi perlu diajar bersama mata
pelajaran bahasa Melayu.

"Pada masa ini, tulisan jawi diajar
bersama mata pelajaran Agama Islam.
Oleh sebab itu, ramai bukan Melayu
salah sangka dan memandang serong

terhadap tullsan JawI;' Jelasnya.
Beliau kemudian mengambil con

toh UPM mewajibkanpenuntut ju
rusan Ijazah Sarjana Muda Sastera (Ba
hasa dan Linguistik Melayu) mendaftar
mengikuti kursus Sistem Tulisan Jawi.

"Selain itu, jika hendak martabat
kan tulisan jawi, semua pihak khu
susnya kerajaan perlu membudaya
kan tulisan jawi terutama mewajib
kan penggunaannya di papan-papan
tanda iklan. Dengan itu, orang ramai
merasakan ada gunanya kita belajar
jawi;' jelasnya.

Sementara itu, Presiden Persatuan

PemlkIr ProteslOnal Melayu MalaysIa,
Prof. Datuk Dr. Karnaruddin Kachar
berkata, usaha yang dilakukan Kum
pulan Utusan dengan menerbitkan
Utusan Melayu Mingguan harus dipuji
tetapi ia masih belum mencukupi
untuk memartabatkan tulisan jawi.

"Justeru itu, Kementerian Pelaja
ran perlu wujudkan mata pelajaran
tulisan jawi. Mulakan di peringkat
sekolah rendah. Inilah caranya untuk
kita kembalikan kegemilangan tu
lisan jawi. Janganlah kita sibuk me
ngejar kemodenan sehingga lupakan
warisan bangsa;' tambahnya.


